
A Real Academia Galega
acordou, na sesión celebrada o
pasado 2 de xullo, adicar o día

17 de maio de 2022 á figura
deste escritor, editor literario e
activista político e cultural do

exilio galego en México

 A Consellería de Cultura, Educación
e Universidade promove cada dous anos
o Galiciaskills, un campionato de
Formación Profesional, a nivel galego,
consistente no desenvolvemento dunha
serie de probas relacionadas coas distintas
especialidades de Formación Profesional
nas que os participantes amosan as súas
habilidades competindo directamente
con outros de diferentes centros.

Nesta 6º edición participaron  cinco
alumnos do noso centro acadando un
éxito notable con tres primeiros postos:

-No apartado de Tecnoloxía do
automóbil, gañou Sergio Martínez Pajón
de 2º  curso do C. Sup. de Automoción,
titorado polo profesor Luis Gesto Lois.

En Control Industrial, resultou
gañador Adrián López Bahamonde  de
2º ano do Ciclo Superior  de Sistemas
Electrotécnicos e Automáticos, cuxo
titor durante a fase competitiva foi
Ramón Costeira Fernández.

-Mentres, en Soldadura e Caldeirería,
acadou o 1º premio Mateo Rubal
Fanego de 2º do Ciclo Medio con
Eliseo Maseda Iglesias de titor.

Tamén participaron no evento Katia
Duarte Montero e Miguel Fonte
Dorado do CS de Automoción.

Os premiados competirán  en
Madrid no SpainSkills, competición
previa aos EuroSkills e á WordSkills.

Parabéns a todos os participantes.

Outro trimestre difícil!
Comezabamos o curso académico coa pró-

rroga das normas anticovid como escenario
de traballo pero, se acaso, cunha maior ilu-
sión que o ano anterior, toda vez que todo o
profesorado, persoal laboral e a maioría do
alumnado xa está vacinado. Evidentemente
isto supuxo unha gran diferenza no número
de persoas infectadas de COVID; ao longo
destes tres meses, só tivemos que facer fronte
a algún caso illado de confinamento entre o
noso alumnado; por sorte, nada grave.

Aínda así, continuamos coas medidas pre-
ventivas, particularmente neste momento no
que parece que a situación pode empeorar.

A nivel organizativo, o equipo directivo tivo
que restruturase de novo pola marcha do Xefe
de Estudos do réxime ordinario, a incorpo-
ración dun novo Vicedirector e nova respon-
sable da FCT

Tamén coincidiu este trimestre coa celebra-
ción das eleccioóns parciais de renovación
do Consello Escolar e coas obras de mellora
da eficiencia enerxética que temos que ir com-
paxinando coa clases e que aínda continua-
rán os próximos meses.

Grazas a todos polo esforzo adicional que
todo isto supuxo e bo Nadal!

 ALUMNADO:
Renováronse dous membros deste colectivo.

Continúan: Manu Díaz Míguez e Diana Goás Rego
Entran: Sheila Varela Martínez e Alberto Centeno Rodríguez

PAIS/NAIS:
Sigue Luisa Gómez Meitín. Entran dous representantes novos:

Natalia Bermúdez López e Mª Asunción Corujo Candia
PROFESORADO:

Continúan David Pardo López, Pilar Asensio Rodríguez e
Ramón Martínez Pego. Renóvaronse 4 postos; polo tanto, tralo
proceso electoral, acceden: Angélica Otero Fernández, José

Ramón Gómez Estévez, Susana Quintela Díaz e Jorge
Santamariña García

PERSOAL DE ADMINISTRACIÓN E SERVIZOS:
Accede Javier Caneda González

REPRESENTANTE ANPA: non está constituída
REPRESENTANTE DO CONCELLO:

continúa Marisol Rey Yáñez
As votacións celebráronse o 25 de novembro en diferentes
horarios segundo os colectivos co obxecto de favorecer a

participación. O máis salientable foi, outra vez, a escasa afluen-
cia dos pais no proceso electoral.

      CENSO VOTANTES    %

 ALUMNADO  743       466    62,7
 PAIS  857         11    1,28
 PROFESORADO   97         92  94,84
 PERSOAL ADM.
 E SERVIZOS  16        12       75

PORCENTAXES DE PARTICIPACIÓN
SEGUNDO OS COLECTIVOS

 Celebráronse as devanditas eleccións que foran
adiadas, mediante Resolución do 22 de outubro de

2020 da Secretaría Xeneral de Educación e Formación
Profesional, por mor da crise sanitaria

ELECCIÓNS PARA A RENOVACIÓN
PARCIAL DO CONSELLO ESCOLAR

Alumnado atento ás normas de comezo de curso nuhha sesión
inclusiva celebrada ao aire libre

* FOTO ÁLBUM *
Partido de fútbol feminino durante os actos do San Xoán Bosco -  Xaneiro de 1973

No número anterior do Provi-

sional informabamos da continui-
dade da dirección despois do pro-
ceso selectivo de candidatos ce-
lebrado a finais de curso.

 Naquel momento o vicedirec-
tor era o único cargo sen confir-
mar ao non continuar Susana
Quintela Díaz.  Pois ben, o 1 de
xullo foi designado para o devan-
dito cargo Luis Gesto Lois, Lic.
en Máquinas Navais, profesor de
Organización e Procesos de Man-
temento de Vehículos.

Posteriormente, a finais de agos-
to, coñeuse a nova do cese do xefe

Rematan, por fin, os cambios na Dirección
Vicedirector, Xefe de Estudos do Réxime Ordinario

e Coordinadora da FCT

FALECEMENTOS

O 28 de xullo faleceu o ex-
alumno  Ramón García Cabeza,

natural de Ourol,  con só 25 anos
de idade.

As tráxicas circunstancias da
súa morte conmocionáronos a

todos os que o coñecemos.

Faleceu tamén, o 13 de novem-
bro, o Mestre Froilán Liz López

que exerceu no Pastor Díaz e,
posteirormente, no Vilar Ponte.

O seu magnífico labor deixa
unha importante pegada en todos
os que foron seus alumnos e na

sociedade viveirense.

As nosas condolencias!

de Estudos do Réxime Ordinario,
Manuel Fernández López, que
será asesor Abalar da Consellería
de Educación con destino en San-
tiago. O cargo vacante desempé-
ñao dende setembro Jesús Iglesias
Cideres, tamén do Departamento
de Mantemento de Vehículos.

Finalmente, confirmouse a re-
nuncia ao posto de cordinador de
Formación en Centros de Traba-
llo do que fora candidato a direc-
tor, Ramón Martínez Pego; neste
caso, o cargo ocúpao a profesora
de Administración, Ana Belén
Martínez Cerdeiras.

ENTREVISTA:       Adrián Ben Montenegro

- En primeiro lugar, parabéns
polo éxito olímpico e reiterarche
que é un orgullo para a nosa
Comunidade Educativa que foses
alumno do IES María Sarmiento
durante a ESO e o Bacharelato;
cóntanos, como foi a experiencia
olímpica?

Trátase dunha experiencia
brutal. É moi difícil de expresar
con palabras, pero creo que hai
unha frase moi boa que me dixo
meu pai: agora simplemente
podes volver a unhas olimpiadas;
é dicir, non hai nada por enriba
disto, é o máximo ao que
podemos optar deportivamente.
Aínda que a situación coa Covid-

19 fixo que non foran uns xogos
a pleno rendimento; prefiro
quedarme con  que puiden vivir
uns momentos que espero que
sexan irrepetibles.

-Para chegar ata a final de Tokio
tiveches que percorrer  un longo
camino, como foi?

O camiño é moi duro pero
sempre merece a pena. Tiven este
sono dende que era pequeno polo
que loitar por el non me supuxo
ningún esforzo  extra. Hai que ter
claro que se necesita renunciar a
algunhas cousas para poder
acadar outras.

-Consideras que os deportistas,
particularmente os atletas, están
suficientemente recoñecidos no
ámbito social e incluso no plano
económico?

Non me centro nas cousas que
podería ser.  Estou moi contento
e agradecido con todas as
mostras de agarimo que a gente
me brindou durante todas as
competicións. Especialmente cos
da xente da miña Terra.

-No teu caso está claro, pero
cres necesario que os atletas teñan
que formarse para desenvolver
unha profesión dado que non debe

Diploma olímpico en
Tokio 2021,

exalumno do  IES
María Sarmiento e
 fillo predilecto de
Viveiro por acordo

unánime do pleno do
día 5 de agosto.

Actualmente cursa a
carreira de

Fisioterapia e milita
nas filas do FC

Barcelona, aínda que
adestra e vive no

Centro de Alto
Rendemento en

Madrid.

ENTREVISTAD@S ANTERIORMENTE:
Gema Rena Monteserín
Anthía Suárez Pernas
Ana Otero Rodríguez,
Cristian Vale Varela,

David González Pigueiras,
Andreea Daniela Moisa,

Sara Isabel Méndez Toriza,
 Diana Fernández Gómez e

David Díaz Díaz,
Andrés López Chao,
Lorena Piñón López,

Yolanda Fernández López,
Susana Quintela Díaz,

Jessica Lash,
Catalina Rivera López,
Ramón Martínez Pego,

Helena Pérez Inés,
 David e Valeria Fernández,

Atilio Díaz Luaces,
 Alicia Figueiras Icasuriaga,

Narciso Pillo Guerreiro,
Uxío Rodríguez García,

Patricia  Amigo Caruncho,
Óscar Rolle Calvo,

Javier Mariño Chao,
 Adrián Ben Montenegro,

Juan A. Menéndez Rocha,
Eric Rodríguez Wolpers,
Manuel Mira Martínez,

 Manuel Fernández López,
Gonzalo Dablanca Blanco,

Rebeca Bermudez Ramudo,
Ángel Rodríguez Vázquez,

Patricia Mariño Bouza,
José Rodríguez Costa,

Pedro Álvarez Expósito,
 Dolores Núñez Estévez,
Francisco Basanta Barro,

Euloxio Xesús Rubert Méndez

ser fácil vivir toda a vida deste
deporte?

Por suposto.
Nunca sabes en que momento

pode rematar a túa carreira
deportiva, polo que ter uns
estudos que te respalden é algo
imprescindible para seguir
adiante o día de mañá.

-A alta competición, a nivel
psicolóxico, como é de esixente?
ata que punto pode influír no
rendemento?

Eu son dos deportistas que
pensan que hai que adestrar tanto
a cabeza coma o corpo. Nestes
xogos olímpicos de Tokio tivemos
un exemplo moi claro do que
pode significar non saber
xestionar a paixón coma foi o
caso de Simone Biles.

-Sen chegar ao ámbito
competitivo, que beneficios pode
ter a práctica sitemática dun
deporte no caso da xuventude?

Ademais de mellorar moitísimo
a saúde, axúdache a ter un nivel
de sacrificio moi elevado polo que
podes mellorar moito noutras
facetas da vida. No meu caso
sempre estarei eternamente
agradecido ao deporte por todas
as persoas que puiden coñecer e
todos os sitios que me permitiu
visitar.

-Como ves o deporte na Mariña,
se houbera máis instalacións
deportivas melloraría a
participación?

Iso é algo que cae de caixón.
Habería equipo de baloncesto se
non houbese canastras? Ou de
fútbol se tivesen que adestrar na
praia? Co atletismo pasa
exactamente o mesmo. Sen
instalacións poderase correr, si,

pero non se fará de maneira
normal e todos os nosos nenos
irán con desventaxa respecto ao
doutros lugares. Ademais o
atletismo non é só correr, tamén
hai saltos, lanzamentos e marcha,
que necesitan SI ou SI dunhas
instalacións axeitadas.

-A Educación Física está, a
nivel do currículo educativo,
considerada coma una materia de
segunda división, porque pensas
que sucede?

Porque non somos conscientes
realmente dos beneficios que o
deporte pode traer ás nosas
vidas.

O peor é que ás veces nos
damos conta demasiado tarde.

-Que che aportou a ti, foi a través
desta materia ou dalgún profesor
como lograches despertar esa
paixón polo atletismo?

Sempre o digo: eu son o que son
grazas a que o meu profesor de
Educación Física en primaria,
Luis Ramallal, sacrificaba o seu
tempo para adestrarnos e os seus
fins de semana para levarnos ás
competicións. Por iso creo que é
igual de importante ter unhas
boas instalacións coma uns
adestradores/profesores que
sexan capaces de axudar e
ilusionar aos nenos.

-O pasado 23 de setembro
estiveches con nós, no salón de
actos, compartindo a túa
experiencia deportiva con parte do
alumnado e profesorado, cómo te
sentiches?

Coma na casa. Xa sabes que en
canto teño un oco para ir pola
casa paso sempre a saudar.

Vivín uns dos mellores anos da
miña vida no María Sarmiento,

polo que voltar sempre é motivo
de emoción.

-Na entrevista que che fixemos
no número 53 deste mesmo xornal
educativo, en decembro de 2012,
rematabamos cun reto: volver
entrevistarte cando participaras
nas túas primeiras olimpiadas.
Agora imos revalidalo, quedamos
para cando obteñas a primeira
medalla olímpica?

Xa sabes que para min sería
unha verdadeira honra poder
levar un trofeo olímpico para o
centro, así que acepto o reto!

Agora toca seguir adestrando e
coidándonos para chegar nas
mellores condicións posibles a
París 2024.

-REDACCIÓN-

DIARIO DO SARMIENTO DA MAN DA
 FUNDACIÓN VODAFONE

Recolliamos na portada do número
anterior a nova do premio de 5.000
euros   acadado,  no
concurso da Funda-
ción Vodafone "For-
mando axentes de
cambio",   polo   equi-
po formado por Ízaro,
Nerea  e Jorge de FP
Básica de "Servizos
administrativos".

Pois ben, neste cur-
so o proxecto continúa
e coordínase dende a
bilioteca cos integran-
tes do club de lectura
"Las grandiosas tigre-
sas barbudas", guiño
ao colectivo LGTB,
titorados por  Alicia
Yáñez e tamén coa
participación do alumnado axudante
AAA, coordinado por Fran Basanta.

A primeira acción foi gravar un ví-
deo, para o que se desprazou un equi-
po profesional propiciado pola devan-

dita fundación, no que se  pretende
recoller o día a día do centro para logo

centrar toda a activi-
dade dos participantes
na detección de con-
dutas contrarias á con-
vivencia, principal-
mente a violencia
exercida  fronte ao co-
lectivo LGT-BIQ de
Viveiro.

Debateranse as ac-
cións a tomar propi-
ciando ferramentas e
técnicas de traballo,
prestando especial
atención ás platafor-
mas dixitais dispoñi-
bles para o alumnado.

Queremos destacar
tamén a importancia

de contar cun mentor externo, Lucas
Requeijo, que aporta ideas e actúa de
facilitador deste proxecto aberto e par-
ticipativo do que iremos informando
en vindeiros números.

EMPATIZAR

DEFINIR
 USUARIOS

IDEAR

AVALIAR

INCORPORAR
AO PROXECTO

Obras para a
mellora da
eficiencia
enerxética
Continúan as obras de acondi-

cionamento da fachada norte do
edificio antigo no que tamén se
están substituíndo as ventás e me-
llorando o illamento.

Por outra banda, ao pé do xim-
nasio comezouse a construción
do edificio que acollerá a central
térmica de biomasa que submi-
nitrará calefacción ao centro ,
para abandoar así a dependencia
do gasóleo.

De momento, prevese que as
obras continúen ao longo do
próximo trimestre, para o que  a
dirección adoptará medidas pun-
tuais e cambios de aula-grupo en
función das circunstancias para
permitir, dentro do posible, o des-
envolvemento normal das clases.

VISITA Á CASA GRANDE DE XANCEDA

O mércores, día  27 de outubro, o alumnado de  2º curso do
Ciclo Medio de Xestión Administrativa xunto co de 2º do Ciclo

Superior de Administración e Finanzas,  visitaron a Casa
Grande de Xanceda en Mesía.

Nesta granxa láctea tiveron a ocasión de coñecer esta
experiencia ecolóxica de emprendemento no ámbito rural.
Na visita estiveron acompañados por Ana Belén Martínez

Cerdeiras e  Alicia López Maside,  que se encargou da
organización da actividade.

O 17 de novembro convocouse
unha folga xeral na Mariña de Lugo
en contra da desindustrialización que
sofre a nosa comarca.

En dúas das empresas emblemáti-
cas que agora mesmo están en crise,
Alcoa e Vestas, traballan moitos dos
nosos exalumnos que cursaron prin-
cipalmente ciclos das ramas indus-
triais que oferta o María Sarmiento.

A participación no noso centro foi:
-Alumnado: 192 alumanos de

ESO, 102 de Bacharelato e 169 de
ciclos secundaron a folga o que su-
pón, aproximadamente, un 62%

-Profesorado: de 97 docentes que
forman o Claustro, houbo 44 de ser-
vizos mínimos e pararon 12, supón
o 22% dos que podían facelo.

-Persoal non docente de adminis-
tración e servizos: dun total de 16
traballadores, non parou ninguén.

FOLGA XERAL NA
MARIÑA

O Consello Escolar, na sesión ce-
lebrada o 21 de outubro, apro-
bou os dous días non lectivos no

noso Instituto; son os seguintes:

7 de decembro de 2021
16 de de maio de 2022

días non lectivos para
este curso 2021-22

DOUS PROFESORES
DO NOSO CENTRO
PARTICIPARON NO
MUNDIAL SENIOR
DE BÁDMINTON

Marta Castro Méndez e Jorge
Santamariña García tiveron a
oportunidade de competir en
Huelva, a finais de novembro, cos
mellores deportistas a nivel mun-
dial nesta categoría deportiva.

Ambos pertencen ao club vivei-
rense "O Cembedo" e calificaron
a experiencia de moi positiva á vez
que valoran a importancia de prac-
ticar deporte a calquera idade.

Plan Dixital
Dende a Secretaría Xeral de Educación

e Formación Profesional dictouse unha
Resolución na que se dan instrucións
para deseñar e implementar un Plan Dixi-
tal en cada centro educativo que é sosti-
do con fondos públicos en Galicia.

No Claustro de profesores, celebrado
o 18 de novembro, informouse desta cues-
tión que pretende a transformación dixi-
tal dos centros educativos atendendo a
tres dimensións: pedagóxica, tecnolóxi-
ca e organizativa.

O equipo do noso centro estará forma-
do por profesorado de diferentes áreas
cordinado por Xan Luis Fernández Fer-
nández, Profesor de Xeografía e Historia.

Mentres, o Profesor Técnico de Auto-
moción José Luis Janeiro, xunto con
David Villares do CEIP Vista Alegre e Jairo
Campos  do CEIP Virxe do Carme,  serán
o encargados de armonizar os proxectos
dos centros educativos da Mariña

FCT en Cavan (Irlanda) e
outros proxectos europeos

A alumna do Ciclo Medio de
Xestión Administrativa, Mónica
Fernández Chao, realizou o mó-
dulo de Formación en Centros de
Traballo na localidade irlandesa
de Cavan ao abeiro do programa
Erasmus+, que coordina para o
noso centro o profesor de Bioloxía
Celso Pérez Guerreiro.

Durante dous meses, de setem-
bro a novembro, Mónica tivo a
oportunidade de coñecer o ámbi-
to de traballo na xestión e admi-
nistración dunha pequena empre-
sa á vez que aproveitou para o

Charla

O 17 de setembro, a  Asociación
Branque en colaboración co Con-
cello de Viveiro e Unicef-Galicia
mantivo unha charla sobre parti-
cipación infantil e adolescente co
noso alumnado de 2º e 3º ESO e
PMAR  e 4º ESO. O acto foi  pro-
movido dende o Departamento de
Orientación do noso centro.

perfeccionamento do  inglés.

Tamén, dentro deste mesmo pro-
grama, os profesores Celso Pérez
e Susana Quintela Díaz participa-
ron en  Madeira (Portugal), do 26
se setembro ao 1 de outubro,  nun-
ha reunión de coordinación do
proxecto Protect Aarlh Save Li-
ves no que vén participando o
noso centro.

Finalmente, o mesmo coordina-
dor viaxou a Grecia para asistir a
un curso destinado aos coordina-
dores do programa Erasmus.

Doazón de
sangue

O 6 outubro a Axencia de Doa-
zón de Órganos e Sangue de Ga-
licia mantivo unha unidade de ex-
tracción a carón do noso centro en
horario de mañá.

Nesta ocasión a participación foi
moi baixa, só houbo 10 doazóns
efectivas.

Máis información no teléfono:

900 100 828

O persoal do IES María Sarmiento
xoga este ano 2021 na lotaría de

Nadal uns 12.500 euros ao número

72560

O Provisional
Podes consultar os números

anteriores no enderezo web do
IES María Sarmiento, apartado

REVISTA ESCOLAR
b     v

Mónica, primeira pola esquerda, non só
participou na xestión dunha academia
senón que logrou integrarse no ámbito

familiar dos seus propietarios.

Grupo de profesores europeos nunha
xuntanza en Grecia

Adrián Ben estivo connosco no salón de actos

Adrián mantivo unha charla co
alumnado do noso centro o 23
de setembro no salón de actos.

Durante o acto destacou o valor
do esforzo e a perseverancia para

26 de setembro
DÍA EUROPEO DA LINGUAS

o logro dos obxectivos persoais e
colectivos; fixo un repaso á súa
traxectoria deportiva ao tempo que
respondía as interesantes pregun-
tas do alumnado asistente.

Na fotografía vemos un mo-
mento da súa intervención xunto
con Mariluz Fernández Díaz e
Fran Basanta, promotores da ac-
tividade e exprofesores de Adrián.

-Castelao-

Aditya Naugain, natural de
New Delhi, estará durante todo
este primeiro trimestre e tamén
o mes de xaneiro exercendo
como lector de Inglés para 2º,
3º e 4º de ESO e para 1º de
Bacharelato.

Aditya, ademais de Enxeñe-
ría Informática, estudou Espa-
ñol no Instituto Cervantes e ten
como afección tocar a guitarra
española.

AUXILIAR DE
CONVERSA

No Clautro de profesores do
día 7 de outubro,  Alicia Yañez
Puentes,  responsable da biblio-
teca informou detalladamente aos
participantes das liñas básicas de
actuación para este curso:

-Orzamentos, recibiranse
2.100 euros do planB, 1.200
para os clubs de lectura e 3.000
dende os presupostos ordinarios
do propio centro.

-Tamén falou da solicitude
para adherirse ao programa Ra-
dio na Biblio, que tería una do-
tación duns 2.000 euros  se a
concederan, lembrando que só
hai 9 para Galicia.

-Programa Vodafone, do que
xa informamos detalladamente
no número anterior e na páxina
6 deste, que se vai desenvolver
en colaboración co coordinador
de convivencia e xirará sobre
acoso escolar 2.0

-Préstamo de libros.
-Cambio de programa de xes-

tion do antigo Meiga que leva
funcionamento dende fai 20 anos
ao KOHA de código aberto.

-Hora de lectura de obrigado
cumprimento.

-Plan de igualdade de xénero.

Programa de alumnado axudante PlanBiblio

WiFi
O profesorado do centro xa pode

conectarse á rede edu.xunta.es
con calquera dispositivo dixital ao
completarse a rede corporativa,
segundo informou José Ramón
Estévez, responsable de eDixgal.

Só se necesita o nome de usua-
rio corporativo co contrasial indi-
vidual; isto permitirá manter a co-
nexión en todo o recinto escolar
evitando así ter que facer diferen-
tes conexións dependendo da
aula-materia ou outro espazo es-
colar onde nos atopamos.

Este Plan, coordinado polo res-
ponsable de convivencia Fran Ba-
santa, responde á necesidade de
anticiparnos e coñecer a realida-
de dos problemas de convivencia
no centro dende a óptica do pro-
pio alumnado. Polo tanto, pretén-
dese mellorar a convivencia e se-
guridade, fomentando a colabora-
ción, o coñecemento e a busca de
solucións en problemas interper-
soais no ámbito escolar.

Todo isto debe propiciar a redu-
ción dos conflitos e do acoso es-
colar ao ser o propio alumnado o
que analiza e propón solucións que
considera xustas.

Polo tanto, o alumnado axudan-

te detecta conflitos, analízaos e
busca posibles solucións ou inter-
vencións, xunto co delegado ou
delegada de curso, sempre co
apoio e supervisión do responsa-
ble de convivencia.

Nesta primeira experiencia con-
taremos con Ana Fraga Bouza,
Antía López Fernández, Candela
Villarmea Penabad, Julia García
Míguez, Ariadna Toro Reyes, Mar-
tina Gil Alfaro, María Lago López,
Iván López Río e Johandy Santia-
go López. Todos eles reúnen cali-
dades específicas que os titores de
2º de ESO valoraron moi positi-
vamente para cumprir os obxecti-
vos do Plan.

- Reunión de coordinación celebrada o 4 de novembro no salón de actos -

 A.G.dT.

NOVO PROXECTO DE ORDENACIÓN ENOVO PROXECTO DE ORDENACIÓN ENOVO PROXECTO DE ORDENACIÓN ENOVO PROXECTO DE ORDENACIÓN ENOVO PROXECTO DE ORDENACIÓN E
INTEGRACIÓN DA FORMACIÓN PROFESIONALINTEGRACIÓN DA FORMACIÓN PROFESIONALINTEGRACIÓN DA FORMACIÓN PROFESIONALINTEGRACIÓN DA FORMACIÓN PROFESIONALINTEGRACIÓN DA FORMACIÓN PROFESIONAL

A Lei de ordenación e integración da FP terá novidades importantes á vez que
suscita novos retos para os centros, empresas e sociedade

NECESIDADE DE
CAMBIO

Segundo o goberno, a antiga Lei
Orgánica 5/2002, de 19 de xuño,
das Cualificacións e da Formación
Profesional daba forma xurídica a
un modelo que consideran obso-
leto e, polo tanto, que xa é mellor
renovar. (Ver gráfico anterior)

Na nova norma considérase
necesario crear un único sistema
de FP para dar á cidadanía, de
cualquera idade e en calquera con-
dición, as oportunidades de for-
mación acordes ás súas necesida-
des, expectativas e capacidades.

Tamén se cre necesario corrixir
as deficiencias nos niveis de cua-
lificación da poboación adaptán-
doas ás necesidades e capacidade
de absorción reais do mercado de
traballo para o horizonte de 2025
en adiante. Para lograr esta visión,
preténdese:

-Incrementar o número de pra-
zas dispoñibles nos centros de For-
mación Profesional.

-Desenvolver un sistema de For-
mación Profesional flexible, acce-
sible, acumulable, acreditable e ca-
pitalizable.

-Acreditar a experiencia laboral

das persoas activas que non teñen
recoñecidas as súas competencias
profesionais.

-Un marco normativo para a
Formación Profesional dual (pre-
senza da empresa na formación).

- Establecer un sistema de orien-
tación profesional que acompañe
os ciudáns na toma de decisións
formativas.

- Aumentar tamén o número de
horas de formación que realizan
os traballadores e as persoas que
buscan emprego ata equipararnos
aos países máis desenvolvidos.

- Incorporar a innovación, o

SISTEMA ACTUAL (SEGUNDO A LEI ORGÁNICA 5/2002)

Bacharelato

Catálogo Nacional
de Cualificacións

Profesionais

UNIDADES DE
COMPETENCIA

ÁMBITO LABORAL

(Certificados de profesionalidade)

SISTEMA EDUCATICO

(Títulos de Fprmación Profesional e Cursos de Especialización)

CERTIFICADOS DE PROFESIONALIDADE SEN VALOR ACADÉMICO

VA
LI

D
A

C
IÓ

N

1932
A Escola de

Obreiros de Viveiro
pasa a ser Escola

 Elemental do Traballo

Postguerra, 1940 en adiante
(*)

Corte e confección
Electricidade, Albañilería e Fontanería

Forxa, Carpintería

1956 en adiante
Oficialía Industrial de

Electricidade (Bobinadores),
Mecánica (Forxa)

Carpintería (Ebanistería)

Mediados dos 60
Oficialía e Mestría Industrial

Ramas: Electricidade (só Oficialía)
Metal (Torno, Fresa, Axuste)

Carpintería (só Oficialía)

Comezos dos 70
Oficialía e Mestría Industrial

Ramas: Electricidade (Máquinas e Liñas)
Metal (Torno, Fresa)
Delineación Industrial

Carpintería (só Oficialía a extinguir)
Automoción (só Oficialía)

Comezos dos 80
FP1 e FP2, Ramas:

Electricidade (Especialidades de Máquinas e Liñas)
Metal

Delineación Industrial
Automoción

Administrativa e Comercial

Páxina 12

emprendemento, a dixitalización,
e a sostenibilidade na oferta.

En fin, trátase dun sistema com-
pacto que  identifica as competen-
cias profesionais que demanda o
mercado laboral para  asegurar as
ofertas de formación idóneas, po-
sibilitando a formación ou reco-
ñecemento cun servizo de  orien-
tación permanente.

PREVESE UN SISTEMA
ÚNICO ORGANIZADO EN

GRAOS
Esta organización posibilitará o

acceso a cursos de distinta dura-
ción e tipoloxía que irán dende as
chamadas microformacións co-
rrespondente ao Grao A, ata cur-
sos de  especialización catáloga-
dos no Grao E. (Ver gráfico na
páxina seguinte).

- No primeiro nivel (Grao A) es-
tarán as microformacións que per-
mitirán acreditacións parciais de
competencias; é a oferta con me-

nos duración (de 30 a 50 horas de
formación). Cando se superen to-
das as acreditacións que constitúen
un módulo obtense o certificado
de competencia profesional, o
Grao B de formación, referido a
ese módulo profesional.

-Grao B. Véñen ser os actuais
módulos que constitúen os ciclos
formativos. Poderanse cursar com-
pletos ou, como se dixo anterior-
mente, sumando varias acredita-
cións obtidas a través das deno-
minadas microformacións.

-Graos C e D. Constituídos po-
los actuais ciclos formativos de
F.P. xa coñecidos por todos.

-Finalmente, nesa nova organi-
zación, aparece o Grao E. Esta
formación estará integrada por
cursos de especialización que te-
rán unha duración de 300 a 800
horas dando a atribución de Es-
pecialista (no caso do Grao Me-
dio) ou Máster Profesional (no
caso do Grao Superior).

FORMACIÓN DUAL
Lembremos que o termo  dual,

referido á FP, ten que ver coa har-
monización dos procesos de ensi-
no/aprendizaxe entre o centro edu-
cativo e a empresa  ou  organismo
equiparado para dar formación de
tipo profesional, polo  que esixe
corresponsabilidade  entre  ambos
axentes.

En principio, concédeselle o ca-
rácter dual a toda a FP o que sig-
nifica que todo o alumnado dos
graos C e D pasarán pola empre-
sa durante a súa etapa formativa.

Lembremos que, xa coa norma-
tiva actual, o alumnado ten que
cursar unha porcentaxe de horas
na empresa, determinada na nor-
mativa reguladora dos currículos
dos diferentes ciclos formativos,
e que pode chegar ás 400 horas
nos ciclos superiores.

Haberá dous tipos de dual en
función de estancia que se faga na
empresa que dependerá dos se-

- Evolución da oferta de Formación Profesional no noso centro;  inc

Mediados dos 90
FP1 e FP2:

Metal
Delineación Industrial

Administrativa e Comercial**
Ciclos de Grao Medio:

Electromecánica do Vehículo
Equipos e Instalacións Electrotécnicas**

CS Instalacións Electrotécnicas

Finais dos 90
Metal pasa a CM de Soldadura e Caldeirería

Delineación Industrial para a CS de Construción
Administrativa e Comercial pasa a CM*** e CS

PGS de Motocicletas e de Hostalería
CM Electromecánica do Vehículo, CM Carrozaría

CM Equipos e Instalacións Electrotécnicas
CS Administración e Finanzas
CS Instalacións Electrotécnicas

(*) SÓ HABÍA OFERTA VESPERTINA
** OFERTA EN DIURNO E NOCTURNO

*** OFERTA EN RÉXIME ORDINARIO E DE ADULTOS

2010
CM de Soldadura e Caldeirería

CM*** e CS Administrativa e Comercial
CM Electromecánica do Vehículo

CM Instal. Electrotécnicas e Automáticas
CM Carrozaría

CS Administración e Finanzas

2018
CM de Soldadura e Caldeirería

FPBásica de Vehículos e de Administrativo
CM*** e CS Administrativa e Comercial

CM Electromecánica do Vehículo
CM Instal. Electrotécnicas e Automáticas

CS Administración e Finanzas
CS Sistemas Electrotécnicos e Autom.

CS Automoción

corporamos a ESO e o Bacharelato nos anos 90 a partir da LOXSE -

CATÁLOGO NACIONAL
DE ESTÁNDARES DE

COMPETENCIA

- GRAO A -
ACREDITACIÓN PARCIAL

DE COMPETENCIA

NOVO MODELO DE FORMACIÓN PROFESIONAL SEGUNDO A LEI ORGÁNICA 2021

- GRAO B -
CERTIFICADO

DE COMPETENCIA

- GRAO C -
CERTIFICADO
PROFESIONAL
(Niveis 1, 2 e 3)

- GRAO D -
CICLOS FORMATIVOS
Graos Básico, Medio e

Superior (Técnico Básico,
Técnico e Técnico Superior)

- GRAO E -
CURSOS DE ESPECIALIZACIÓN
(En Grao Medio será Espe-
cialista e, en Grao Superior,

Máster Profesional)

V

V

TRAMO FORMATIVO
AO QUE NON TEÑEN

ACCESO OS MENORES
DE 16 ANOS

APRENDIZAXE AO LONGO DA VIDA

O  7 de setembro, o Consello de Ministros remiteo ás Cortes o Proxecto de Lei Orgánica de Ordenación
e Integración da Formación Profesional con este esquema

opinión dalgúns
 expertos

-A nova Lei suporá un gran reto:
a incorporción activa do sector
empresarial ao pasar a ser, na súa
maioría, formación dual.
A.D.L.

-É unha lei moi ambiciosa que
pretende resolver o gran reto de
adecuar os niveis de cualifica-
ción da poboación ás necesida-
des reais do mercado laboral.
R.M.P.

-Será difícil de implantar en lo-
calidades e comarcas nas que non
hai un tecido industrial sólido.
Na Mariña estase producindo
unha desindustrialización que
fará que non se podan implan-
tar, polo menos a modalidade que
implica vinculación laboral...
J.M.H.

-Integrar os diferentes subsiste-
mas da FP (pertencentes a edu-
cación e traballo) dun xeito uni-
versal será moi dificultoso e se-
guro que atopará reticencias en-
tre os sectores implicados.
M.L.G.

-O Profesorado de FP está pre-
ocupado polo impacto horario e,
polo tanto, pola posible amorti-
zación de prazas como conse-
cuencia da aplicación desta Lei.
M.G.M.

-Nesta sociedade que só valora
títulos académicos, o lexislador
de rolda conecta co alumnado fa-
cilitando camiños sen atrancos
para conseguilos...
JJ.P.G.

guintes factores:

-Duración do período formativo
que se faga na empresa.

- Porcentaxe de resultados de
aprendizaxe asumidos pola propia
empresa.

- Relación do alumnado coa
empresa (contractual ou non).

En canto á duración  poderá ser:

- Para a FP Xeral, entre o 25 e o
35% da temporalización total; a
empresa colaborará en ata o 20%
de resultados da aprendizaxe.
Neste caso, non existirá  vincula-
ción contractual coa empresa.

- Para o caso de FP intensiva,
non menos do 35% de duración ,
colaborando en máis do 30% dos
resultados de aprendizaxe; habe-
rá vinculación contractual entre
empresa e alumnado.

PROFESORADO E
FORMADORES

Isto tamén cambia. O actual cor-
po de Profesores Técnicos de FP
queda a extinguir, pasando ao de
Profesores de Secundaria os que
posúan a titulación de Grao ou
equivalente.

Ademais dos catedráticos de
Enseñanza Secundaria, Profeso-
res de Secundaria das especialida-
des  de  FP, haberá Profesores Es-
pecialistas en sectores singulares
e outros que, excepcionalmente,
podan impartir áreas de aprendi-
zaxe concretas (por exemplo ex-
pertos de prestixio en ámbitos re-
levantes).

Regúlase tamén as figuras de ti-
tor dual do centro, da empresa e
do prospector de empresas,  ade-
mais da figura de experto senior
de empresa no centro.

A ORIENTACIÓN,
PROCESO CLAVE

Nun sistema integrado, dinámi-
co e ao longo de toda a vida coma
o que se pretende nesta nova or-
ganización formativa o papel da
orientación vai ser determinante
toda vez que esa formación pre-
tende ser individualizada.

Será un instrumento esencial
para vincular o ámbito educativo
co laboral  e co desenvolvemento
profesional.  Deberá, polo tanto,
formular propostas de traballo en
equipo entre os  distintos profe-
sionais implicados.

VALIDACIÓNS
A creación de pasarelas coa

Universidade pode ser un atracti-
vo máis para a FP prevéndose na
Lei o recoñecemento de créditos
cursados en ambas direccións. Isto
realmente non é novo, dado que
na actual FP xa existen valida-
cións de créditos universitarios a
partir dos ciclos formativos supe-
riores, iso si, profundízase e am-
plíase o abano de posibilidades de
validación

ANTICIPACIÓN
NO MARÍA SARMIENTO
Segundo confirmou a Coordina-

dora da Formación en Centros de
Traballo do noso centro, Ana Be-
lén Martínez Cerdeira, o alumna-
do que cursa o segundo ano do
Ciclo Superior de Administración
e Finanzas, poderá optar a partir
de xaneiro a unha formación dual
en convenio con varias empresas,
sinalando a Electromecánicos Vi-
veiro como a que amosou maior
interese no tema. Neste sentido, o
alumnado poderá tamén acollerse
ás bolsas FEUGA.

CELEBRAMOS O MAGOSTO

No apartado de Formación Inter-
na do Profesorado para este curso
2021-2022 traballaranse as seguin-
tes actividades en modalidades de
cursos presenciais e online:

- Introdución á plataforma E-
Dixgal e á aula virtual; será a pri-
meira acción formativa que se leve
a cabo dada a súa importancia por
mor da incorporación, este ano, de
3º e 4º de ESO  ao programa  (xa
estaban adheridos 1º e 2º).

- Introdución aos proxectos Eras-
mus+ e á plataforma e-Twinning.

- Primeiros auxilios.
- O teatro coma recurso didáctico

no ensino.
- Metodoloxías innovadoras:

aprendizaxe baseada en proxecto,
aula invertida, etc.

Todo este Ámbito Formativo es-
tará coordinado pola profesora de
Inglés, Amelia Huzun.

O 18 de outubro celébrase o Día das Escri-
toras, unha iniciativa promovida
pola Biblioteca Nacional
de España en colabo-
ración coa  Federa-
ción Española de
Mujeres Directi-
vas, Ejecutivas,
Profesionales y
Empresarias (FEDE-
PE) e coa Asociación
Clásicas y Modernas

* Plan de formación interna *

Tradicionalmente, a celebración do magosto, é un día
especial para o alumnado de 1º da ESO do noso centro;
este ano festexámolo o día 5 de novembro no pavillón
dos institutos contando coa colaboración dos titores de

cada grupo.  Decidimos ilustrar o evento cunha foto de fai
20 anos na que vemos o alumnado daquel momento
gozando do magosto ao lado do edificio do comedor

CASTAÑAS

BRAVAS
Proceden dos castiñeiros sen

enxertar e nacen expontaneamente.
MANSAS

Todo o contrario. Os castiñei-
ros son enxertados e non teñen un
nome máis concreto.

GARRIDA
Propias da zona de Chantada;

teñen un tamaño considerable e ex-
pórtanse para Alemaña e mesmo Xa-
pón. Tamén é moi valorada a súa fa-
riña usada na repostería e a madeira
do castaño con troncos ben rectos para
esta especie.

LUGUESA
Moi boa e soborosa, bo tama-

ño e moi apreciada.
REBEIREGHA

Da zona de Outeiro de Rei, moi
doce e apreciada para facer o caldo.

DE PAREDE
Coñecida en toda Galicia, de

bo sabor e de tamaño medianeiro.

fai 10 anos

fai 15 anos

fai 20 anos

fai 5 anos

fai 25 anos
O

Nº 7, publicación: 20-12-96
EDITORIAL: De Escola de Obreiros a Instituto

de Secundaria
SUMARIO: Bares, A lenda de Estabañón,

Viaxe no tempo, O noso profesor: Fco. Fernández
Campo, Os mitos e a mitoloxía, Competicións e
resultados, O Regulamento Orgánico dos centros

de secundaria

Nº 22, publicación: 21-12-2001
EDITORIAL:  O Plan Galego de F. Profesional
SUMARIO: Xubilación de José Antonio Chao,

Subproceso de acollida, Xurado dos Xerais, Celei-
ro as súas orixes, Tempo de reflexión, Cursos de
verán, Tropezóns cun simple problema de xeome-
tría, O vello muiñeiro, Biblioteca online, Renovada

a A.P.A. O Profesorado no marco da ISO
NOVA SECCIÓN: a carón do blues

Nº 37, data: 22-12-2006
EDITORIAL: acadados os obxectivos de matrícu-

la para os ciclos e as ensinanzas de adultos
SUMARIO: Eleccións ao Consello Escolar,

D. Amado Aguiar homenaxeado en Viveiro,
Certificado o CEIP A Fraga, Un campión entre

nós, Infiltración... Tempos de seituras e mallas,
Sorriso do terceiro mundo, O oficio de ferreiro,
Trazos sobre un P.D.C. O castiñeiro, Albert King,

Calendario de aplicación da LOE

Nº 51, publicación: 21-11-2011
SUMARIO: Biblioteca, unha década crecendo xun-
tos, Folgas de profesores e alumnos, Actividades
do trimestre anterior, Datos meteorolóxicos, En-
trevista a Eric R. Wolpers, El día de mi muerte, O
teste Course- Navette, Eduardo Barreiros,  o mo-
tor de... Experiencia Abalar, O xogo da billarda,

 A carón do blues: Bukka White,
Intelixencia emocional

Nº 64, publicación:21-12-2016
SUMARIO: Eleccións ao Consello Escolar,

Entrevista a Ramón Martínez Pego, Así foron as
ampliacións, O samaín: unha tradición celta,

Magosto, O Educador Social na Educación Formal
(III),  Día do peón,  Narf, o cantor... Subida a

San Roque, Recordos de Celeiro (I),
Cómic: samaín, Sobre lectura feministas...

Taxonomía de Bloom

Ventá aberta aos libros

ESTA NOITE HEI DE IR A VERTE
Beatriz García Turnes, que leva

publicadas tres novelas en galego,
centrouse polo de agora na literatura
dirixida á xente nova. En Esta noite hei
de ir a verte relata a historia dunha mestra
moi nova que se incorpora ao seu primeiro
destino nun colexio do rural, nunha aldea
aparentemente inhóspita. Por unha banda,
acharémonos ante un retrato fiel e realista
dos anos sesenta, coa marxinación do
galego nas escolas, a denuncia da situación
da muller e incluso as latentes
consecuencias da Guerra civil e, pola outra,
vanse incorporando elementos fantásticos
para ofrecernos un relato ameno,
intrigante...Ao tempo réndeselle unha
fermosa homenaxe a Memorias dun neno
labrego de Xosé Neira Vilas, no
sesaxésimo aniversario da súa publicación.

CANTO EU E A MONTAÑA BAILA
Canto jo i la muntanya balla, a segunda

novela da escritora catalá Irene Solà, non
deixou de obter galardóns dende a súa
saída, entre os que destaca o Premio ao
Mellor Libro Europeo do ano 2020. Non é
casualidade, non se trata tan só dun título
suxestivo, senón que, se imos máis alá da
portada, entraremos nunha serie de
historias, que comparten espazos e
personaxes, sempre inzadas de
orixinalidade, maxia e poesía. Unha das
grandes protagonistas da novela é a
montaña, a zona oriental dos Pirineos, o
mesmo corazón dese gran sistema
montañoso, coas súas lendas e seres
imaxinarios, cos seus mortos que se negan
a marchar e, en menor medida, os vivos,
máis atafegados nos seus labores, nas súas
guerras... Predominan as voces femininas,
as mulleres que por amor se atreven a
enfrontarse á dura vida da montaña, as que
puxan dos nenos nos partos, as que intuían
as nevadas e os mananciais, as que lles
falan aos mortos, as imaxinarias donas da
auga (donas d’aigua), fadas que habitan
as pozos e as fontes…

A POESÍA DE LOUISE GLÜCK
Xa é posible ler en galego a poesía da

gañadora do Premio Nobel de Literatura do
2020, Louise Gluck. Samuel Solleiro traduciu
os seus dous últimos libros de poemas, Noite
fiel e virtuosa e mais Receitas de inverno
desde a comunidade, para Chan de pólvora.
Esta mesma editorial está a preparar tamén
a publicación do que é considerado o seu
poemario máis sobranceiro, Averno. Aínda
que o tema da morte e mais a mitoloxía son
protagonistas dunha boa parte da obra da
poeta estadounidense, nestes dous libros, sen
estaren totalmente ausentes, deixan paso á
experiencia de vivir, á infancia vivida ou
soñada, ao amor, á fraxilidade humana e o
tempo que se esvae. Ler a poesía de Louise
Glück é asistir a unha confesión tranquila,
así como ela o asegurou nunha ocasión:
"Escribo para falar a aqueles aos que
escoitei". E fálanos con gran beleza.

GOLPES DE LUZ
En Golpes de luz, de Ledicia Costas,

atoparémonos coas problemáticas,
aparentemente, cotiás e prosaicas, de tres
personaxes que poderían identificarse con
calquera das persoas que temos ao noso
redor: unha avoa, algo rebelde, que semella
ter perdas de memoria e comeza a convivir
coa súa filla, a cal está inmersa nun divorcio
e sempre á beira dun ataque de nervios, e
mais o neto de dez anos, que adora a avoa
coma se fose unha deusa mitolóxica. Mais
sen conflitos non hai historia, así que cada un
deles vainos amosando, en primeira persoa e
con moito humor, eses pequenos conflitos que
aparecen na súa relación cotiá, mais tamén
aqueloutros que veñen do pasado e que agora
semellan rexurdir cargados de veleno. E
velaquí un dos valores desta novela: ante os
nosos ollos vanse ir conformando tres
personaxes de gran complexidade, ata
heroicos, cuxas vivencias nos agarran dende
as primeiras páxinas e nos piden ser lidas
sen descanso, mais, ao tempo, fan que
queiramos adiar o final.

X. Cabana

SAMAÍN
20021

cando non haxa máis
espazo no inferno, os mortos

camiñarán sobre a terra...

fagas o que fagas no Samaín,
non durmas!

                           RIP

SERES TERRORÍFICOS QUE VEÑEN
DO INFERNO

O léxico da morte, tan importante
nunha cultura, procede, no noso idioma,

maioritariamente do mundo clásico:
Tánatos era o deus grego da morte e

asi hoxe temos tanatorio,
tanatoloxía,... Para os antigos gregos,

cando as persoas morrían comezaban
unha viaxe que os levaba ao

inframundo, o Hades. Alí tiñan que
cruzar un río coa axuda do barqueiro
Caronte, cunha barcada que era unha

moeda posta na boca do morto.

Daniela Sánchez
2ºC

Adrián Roca 2ºC

TEXTOS: alumnado de
1º ESO do curso 2017-18

INFERNO. 1) Lugar onde residían,
segundo algunhas relixións, as almas
dos mortos. 2)

Lugar onde, segundo o cristianismo,
as almas dos condenados recibirán
castigo eterno.

INFRAMUNDO. Outras culturas
teñen inframundos ou ultramundos a
onde os mortais van para non volver /a
Gehenna ou Xeol para os xudeos, o
Naraka budista, o Tir na nOgc éltico, o
Barsakh islámico, o Mictlán azteca, o
Xibalba maia), como destino de castigo
para os malditos.

ZOMBI. Persoa morta que, segundo
certas crenzas populares de América
Central, volve á vida e se move de
maneira autómata sen ter conciencia
dos seus actos.

TÁRTARO. Lugar da mitoloxía
grecolatina onde residían as almas dos
mortos.

ORCO. Lugar onde se cría que ían
parar as almas dos mortos. A súa orixe é
Orcus, que en latín significa
"ultratumba" e que denominaba tamén
un dos deuses do inframundo (como
pasaba no caso de Tártaro).
Probablemente veña do nome grego
Horkos, o deus dos xuramentos, que
castigaba quen os incumpría.

LOBISHOME. Home que segundo as
crenzas populares se converte en lobo;
licántropo é forma máis culta. A
transformación é consecuencia dunha
maldición da que son vítimas por
transgrediren algún tipo de lei
natural ou norma social.

VAMPIRO. Persoa morta que,
segundo a crenza popular
dalgúns lugares, sae da tumba

polas noites para chuparlles o
sangue aos vivos.

AVERNO. 1) Lugar onde
residían as almas dos mortos,
segundo algunhas relixións

antigas e na mitoloxía. 2) Lugar
onde as almas dos condenados
recibirán castigo eterno, segundo o
cristianismo.

ESTADEA. Aparición, visión
fantasmal, Malia que é afeccionada aos
camiños escuros da noite, non debe
confundirse estadea e Santa Compaña,
xa que, a primeira é unha figura
solitaria mentres que os mortos da Santa
Compaña non se aparecen se non é en
procesión.

PURGATORIO. Lugar onde as almas
dos que morren na graza de Deus
acaban de purgar os seus pecados antes
de ir ao ceo.

O seu concepto é o do lugar onde
residen aquelas persoas que non son
santas abondo para entraren no paraíso

mentres penan
agardando a que

se lles permita
subir ao ceo.

A súa
exis tenc ia
segue a ser
d e f e n d i d a
polo catoli-
cismo e polos
coptos, mais
non polas ou-
tras igrexas
cristiás. Os
infernos do

islam e do zoroastrismo teñen
conceptos semellantes a esta visión.

MEIGA. Muller á que se lle atribuía
un pauto co demo, do que recibía
poderes para realizar meigallos,
adiviñar o futuro, etc. É coñecida a
meiga chuchona, que debilitaba pouco
a pouco as súas vítimas chuchándolles
o sangue.

DEMO (Sinónimos): demoño, diabo,
diabro, diantre, diaño, ...

FRASES FEITAS
Arre demo! Como chove!

Non sei que levas na bolsa, pero pesa
coma un demo.

Comíano os demos porque lle dixeron
que non podía pasar.

Dou ao demo se o vín! Dou ao demo
se quero algo seu!

Berraron cos veciños e alí houbo as
do demo.

Cando repartiron a herdanza, aí
houbo o demo polas pernas.

A colleita deste ano levouna o demo.
O demo nos leve! Que o demo me leve

se non digo a verdade!

Antía Vidal
2ºB

Carmen Cociña 2ºB

Lembro que, na Ensinanza Primaria, o
único deporte que practicabamos era o
fútbol sala (chamábamoslle "futbito") e
que xogabamos aquel fútbol da rúa e da
praia durante os recreos ou ao rematar
as clases coas normas que poñíamos
nós con porterías de barróns; non
lembro máis deporte escolar, nin
instalacións nin medios na escola, eso
si, cando xa saiamos do centro
xogabamos, corríamos, andábamos en
bicicleta e no verán nadabamos, a vida
facíase practicamente na rúa.

Ao chegar  á nova  Escola de Mestría,
a cousa cambiou notablemente, aínda
que apenas había canchas deportivas,
tirando de imaxinación fixéronse unhas
de terra batida nos patios do centro;  o
motor de toda actividade deportiva
naqueles anos foi o profesor de

Educación Física e Formación do
Espirito Nacional, D. Pedro Álvarez
Expósito, que potenciou  o deporte
escolar coma unha materia  moi
importante na formación do alumnado,
non só era profesor da materia no ámbito
educativo, senón que tamén  era
instrutor e adestrador de tódalas
actividades deportivas  do centro. A
visión que había naquel momento da
Educación Física era moi diferente da
actual: a "ximnasia" considerábase unha
maría con escaso contido didáctico:
partíase prácticamente de cero no
sentido da aprendizaxe das regras de
xogo e dos xestos deportivos elementais.

  Como dixen anteriormente, ao chegar
a Mestría, tiven unha primeira impresión
moi positiva: un centro moderno que
acababa de construírse, boa

distribución e dotación, as instalacións
estaban novas e todo se vía perfecto,  o
único que faltaban eran canchas
deportivas e un ximnasio  (O edificio
principal inaugurouse no 1963 e o
ximnasio, dous ou tres anos máis tarde).

Sobre os patios de area compactada
medíronse e planificáronse tres canchas
para baloncesto, balonvolea e outra de
"futbito", que tamén servía para
balonmán. Así empezamos,  rastrillando
e limpando as pistas de herbas, pedras
e basura carrexando todo cunha
carretilla depositando fóra o entullo,
logo marcábanse tirando liñas cunha
corda e cando había campionatos
pintábanse con cal.

Don Pedro foinos ensinando a
normativa e regras de xogo de todos
eses deportes e tamén a famosa táboa

DEPORTE E COMPETICIÓNS DEPORTIVAS NA ESCOLA DE
MESTRÍA FAI MEDIO SÉCULO

               José María Leal López

Foto tomada polo profesor D. Pedro Álvarez Expósito no Parque Pernas Peón a un grupo de alumnos da Escola de Mestría Industrial (1965 ou 1966)
Entre outros, están: de pé, dende a  dereita, Orosa, José Mª Leal López,  Vale de S. Román, Ramón Fernández de San Cibrao, Modesto de Celeiro,

Piñón, José Luis Docampo, Antonio Solla, Modesto Fra do Sixto, Nicasio Meitin de Celeiro, Manuel Pernas Rolle e Manuel Piñón do Folgueiro.
Agachados, na mesma orde,  Antonio Tarrio de Celeiro,  Luis de Xanás, José Manuel Gómez García, non coñecido, Fraga,  Lolo de Celeiro, José Soto

Peña,  non coñecido, Francisco Pernas Coldeira,  José Manuel Navarro e, o último, tampouco sabemos quen é...

de ximnasia que se facía ao comezar as
clases, iso  si, despois de facer o
prequecemento correndo ao redor das
pistas.  Inicialmente, os vestiarios
estaban  onde hoxe en día se atopa a
cafetería do instituto; posteriormente
fíxose o actual edificio do ximnasio que
xa foi ben equipado con todo tipo de
material deportivo, coma poldro, plinto,
trampolín, cabalo, espaleiras, escaleira
horizontal elevada, cordas e cilindros
verticais colgadas do teito que había
que subir a pulso; a única  que lograba-
mos subir era a de nós,  as demais
poucos o conseguían; xa  había máis
material: balóns me-
dicinais, pesas, col-
chonetas elásticas etc.

A idea xeral que se
nos inculcaba era que
a Educación Física
favorecía e melloraba
considerablemente o
desenvolvemento
integral, a forza,  velo-
cidade, resistencia,
flexibilidade,  equili-
brio, axilidade e os
valores humanos
sendo  moi importante
para a nosa saúde.

O atletismo practi-
cabámolo no parque
Pernas Peón dado que
non había pistas de tartán nin
instalacións axeitadas para adestrarse
en todo o concello; na actualidade,
cincuenta anos despois,  seguimos sen
telas, ollade a entrevista da páxina 4 a
Adrián Ben. As carreiras cortas de cen
ou douscentos metros  facíanse na pista
recta do parque, estaban marcados cons
mollóns de pedra; ao son dun asubío
dábase a saída e controlábasse os
tempos cun cronómetro á man. Para as
carreiras máis longas facíanse ao redor
do campo de fútbol de Cantarrana
marcando con estachas a pista ou na
praia de Covas; mentres que o salto de
altura, triple salto, salto de lonxitude e
lanzamento de peso desenvolvíase onde
está actualmente o camping (había unha
explanada  que se habilitaba e limpaba
pintando as zonas onde se ían celebrar
as probas); finalmente, para  o campo a
través utilizábase o parque.

Nesas competicións locais íanse

seleccionando ós mellores deportistas
cara os xogos escolares provinciais.
Vénme á memorias o día da Xuventude
co Colexio Menor de Lugo, entón
habilitábase a cancha na pista de
cemento do parque onde se xogaba ao
baloncesto  e balomán e,  máis adiante,
xa se fixeron na pista polideportiva do
Frente de Xuventudes.

Cada ano, pola a  festividade de San
Xoán Bosco que se celebraba durante
dous ou tres días, había actividades
culturais e deportivas; sobre todas,
destacaba a marcha ximnástica por
relevos dun quilómetro transportando

un facho  co lume dos xogos que se traía
dende unha igrexa ata o centro onde
ardía nun pebeteiro feito no taller do
metal durante os días de festa. O
primeiro lugar de saída que lembro  foi o
da capela do Ecce Homo na Misericordia,
logo cada ano foise facendo de sitios
distintos e cada vez máis lonxe, así
pasouse por Bares, Lourenzá,
Mondoñedo, Lugo e Foz. Tamén había
competicións contra equipos de Foz,
Ribadeo, Lugo etc. No fútbol non faltaba
o clásico partido de profesores contra
alumnos e o de rivalidade entre as ramas
de electricidade e metal, que se xogaba
no campo de Cantarrana; máis adiante
incorporáronse as seccións delegadas
de Foz e Mondoñedo,  o Colexio Landro
e, posteriormente,  o Instituto Vilar Ponte.

Ao longo do curso tamén había
campionatos provinciais de xuvenís de
fútbol, baloncesto e balonmán en
diversas localidades da provincia, dos

que se xogaba a final provincial en Lugo.
Todos tíñamos carnés deportivos, D.
Pedro era o que nos sacaba a foto cunha
cámara tomando como fondo o lateral
branco do ximnasio, algunha vez
chegamos xogar a final provincial en
baloncesto é futbol onde había moi bos
xogadores; Luis de Xanás, chegou a
xogar no Zaragoza de primeira División.

No terceiro trimestre facíanse unhas
probas altéticas clasificatorias onde se
fixaban marcas mínimas para obter un
Diploma Deportivo Europeo, aínda
gardo algún...

Os campionatos escolares deportivos
de atletismo  nos que
participaban distintos
centros da provincia, e
que xeralmente se
celebraban nas instala-
cións do Colexio Menor
de Lugo (dado que
dispoñía de todo tipo de
instalacións deportivas
e pistas de atletismo
homologadas) ou nos
Escolapios de Monforte,
que tamén tiñan moi
boas instalacións.
Loxicamente competir
con atletas de Lugo ou
Monforte con moitos
mellores medios, insta-
lacións e material depor-
tivo, era misión impo-

sible pero baixo o lema  "o importante é
participar", faciamos o que se
podiamos; a convivencia e o bo
ambiente,  os paseos por  Lugo  eran
uns alicientes ata regresar no autobús
de José Fanego  de San Román.

Os campións  provinciais ían aos
xogos nacionais escolares que se
celebraban en Madrid durante quince días
nos que se repartían as probas coma se
foran uns mini xogos olímpicos para
tódolos campións provinciais do Estado;
de alí, saían os nacionais que nos
representarían nos campionatos
internacionais.

Durante a celebracións deses
campionatos escolares, Madrid  estaba
"ocupado" polos atletas escolares que
facían noite en colexios menores e
residencias de estudantes.

Todos os que tivemos a sorte de ser
alumnos deste centro lembramos con
agarimo esa parte fundamental da nosa
formación.       -Viveiro,  novembro de 2021-

Competicións deportivas en febreiro de 1965
Reviravolta lanzada por enriba dos plintos superando o van

Melloras no servizo  de cafetería

¡ata o 10 de
xaneiro!

Ademais do reacondicionamen-
to do espazo interior, habilitouse
un espazo exterior de lecer, fronte
á entrada da estancia, que conta
con barreiras de seguridade en vi-
dro temperado, céspede artificial
e un novo mobiliario; todo isto per-
mite mellorar a seguridade sanita-
ria ao tempo que propicia a convi-
vencia e a vida saudable.

Esta actuación fíxose con cargo

RedUNE: Rede de Prevención do Sectarismo
e do  Abuso da Debilidade

O Día Internacional
da Eliminación da
Violencia contra
a Muller (aprobado
pola Asemblea
Xeral das Nacións
Unidas na súa
 resolución
54/134 o 17 de
decembro de
1999), celébrase
anualmente
cada 25 de
novembro.

aos presupostos xerais ordinarios
de funcionamento do propio cen-
tro, mentres que o mobiliario e
outros elementos accesorios, en-
tre os que se atopa unha nova
máquina de café,  foron propicia-
dos polo concesionario do servi-
zo, Víctor Rolle Prieto.

Como dixemos, todas estas me-
lloras redundarán na calidade do
servizo e na convivencia.

Para conmemorar o Día Internacio-
nal da Eliminación da Violencia con-
tra a Muller celebrouse un acto no
pavillón presentado pola alumna
Luzía Carretero Fernández de 4ºC.

Durante o mesmo, deuse lectura de
dúas cartas a un maltratador realizadas
polo alumnado de Oratoria de 2º ESO
premiadas polo Equipo de Dinamiza-
ción da Lingua Galega.

Tamén, se interpretou a canción com-
prometida "Jerusalema" por parte do
alumnado de 2º de ESO e a  lectura
musicalizada de frases reivindicativas
por parte do alumnado de 4º ESO que
tamén adaptaron ao Galego o tema
"Sen medo". Pola súa banda, o alum-
nado de 1º de ESO realizou toda a car-
telería alusiva a esta data.

ANO XXVII, NÚMERO 79
TIRADA 825 EXEMPLARES

DISTRIBUCIÓN GRATUÍTA a alumnos e
profesores: 800 exemplares, por correo

a antigos profesores, institucións, centros
e medios de comunicación: 25

SUBVENCIONA:
EQUIPO DE DINAMIZACIÓN DA LINGUA
GALEGA DO  IES MARÍA SARMIENTO

 C U R I O S O?
A  finais dos 90s, funcionou no noso centro unha emi-

sora de TV, canle 49, propiciada dendo o Ciclo Su-
perior de Instalacións Electrotécnicas; tiñamos un
repetidor analóxico cuxo sinal chegaba a Celeiro,

Viveiro e Magazos

No 2018, funcionou durante os recreos, na Semana das
Letras Galegas, unha radio escolar "Radiopatio 101.00 Mhz"
por iniciativa de Sabela Barcón Soto.  A emisora construíuna
Juán Pardo Gato. A idea baseouse na experiencia do Centro

Fundación   Educativa Torre de Lemos de Monforte

* * *
No noso centro hai diversos modelos didácticos que foron fabri-
cados en Chavín. Algúns, coma o paradoxo de Fergusson, xa
foron expostos  no "stand" da fábrica durante a Exposición

Industrial de Galicia de Vigo no 1946.

¡Bo Nadal e Aninovo 2022!2022!2022!2022!2022!

No número 74, de 13 de marzo  de 2020, comezabamos un percorrido por diferentes plans de estudos de países europeos, adicando o
artigo a Portugal. Logo, no 76 de decembro do ano pasado, presentamos o sistema italiano e agora incluímos o modelo francés.

O obxectivo que pretendemos é a comparación dos diferentes modelos co sistema español que non é tan diferente en canto á estrutura.

SISTEMAS EDUCATIVOS EUROPEOS: Francia

LEIS EDUCATIVAS
Tendo en conta só o século XX, sen analizar

as consecuencias da revolución de 1789,
atopamos un decreto de 1959 (Lei Debré) no
que se diferenciaron os liceos clásicos, modernos
e técnicos; xa no 1963, as clases da primeira
parte da secundaria foron incluídas nas escolas
de primaria coñecidas como Brevet des collèges.
A partir de 1977 fóronse creando os lycées
d'enseignement professionnel (escolas
vocacionais que despois se transformaron nos
actuais liceos profesionais en 1985. Neste
mesmo ano 85, o ministro Jean-Pierre
Chevènement, fixou o obxectivo de que o 80%
de cada remesa escolar alcanzara o bacharelato;
René Monory, o seu sucesor, mantivo esta meta
e nas últimas décadas do século XX, os liceos e
a educación superior tiveron un crecemento moi
acusado de matrícula.

Na citada Lei Debré (1959) xa se establecera
a escolaridade obrigatoria e gratuíta dende os
seis ata os dezaseis (pensemos que en España,
ata a LOXSE de 1990,  a ensinanza obrigatoria
só ía ata os 14 anos).

En canto ao sistema público que é maiorita-
rio (sobre o 80% da poboación escolar) é fi-
nanciada polo Estado a través dos gobernos das
rexións; mentres, as institucións privadas go-
zan de subvención mediante contrats.

PROFESORADO
Os docentes dos collèges teñen o mesmo ni-

vel, formación e oposicións que os dos lycées.
Acceden como professeurs certifiés cun certifi-
cado de aptitude para secundaria CAPES (opo-
sición) ou cun certificado de aptitude de profe-
sorado de enseñanza técnica CAPET; dentro
disto poden ser professeurs agrégés cunha opo-
sición  de  máis  nivel que  as  anteriores pero
que permite ao titular cargas de ensinanza máis
baixas e o acceso a unha maior remuneración.

Como sucede na maioría dos países europeos,
os requerimentos de acceso á función docente,
principalmente os currícula, foron evolucionan-
do e incorporando as novas tecnoloxías adap-
tándose ao espazo común europeo.

